Qidalı mühitlər və onlara verilən əsas tələblər
Tədqiq edilən materialdan mikrobun təmiz kulturasını almaq və onun müxtəlif xassələrini öyrənmək məqsədilə qidalı mühitlərdən istifadə edilir.
Alınma mənbələrinə görə qidalı mühitlər  üç qrupa  bölünür:
1) Heyvan mənşəli; ət, süd, yumurta, qan, öd və başqa məhsullardan hazırlanan qidalı mühitlər;
2) Bitki mənşəli; kartof, yerkökü, kələm, noxud, arpa, qarğıdalı və başqa məhsullardan hazırlanan qidalı mühitlər
3) Məlum kimyəvi tərkibə malik müxtəlif üzvi və qeyri – üzvi birləşmələrdən hazırlanan qidalı mühitlər.
Heyvan və bitki mənşəli qidalı mühitlər tərkiblərinin mürəkkəb olmalarına, yəni standart və məlum kimyəvi tərkibə malik olmamalarına baxmayaraq mikrobioloji təcrübədə geniş tətbiq olunur.
Sintetik qidalı mühitlərdən isə nisbətən az istifadə olunur. Onlar mikrob hüceyrəsinin maddələr mübadiləsini öyrənmək məqsədilə tətbiq edilir.
Konsistensiyasına görə qidalı mühitlər üç cür olur: bərk, maye (duru) və yarımmaye.
Bərk qidalı mühitləri də maye qidalı mühitlərdən hazırlayırlar. Əvvəlcə maye qidalı mühit hazırlanır, sonra ona bərkidici (yapışqanvarı maddələr) əlavə edilir.
Tətbiq məqsədinə görə qidalı mühitlər üç qrupa bölünür:
1. Adi, sadə və yaxud universal qidalı mühitlər; 
2. Xüsusi, seçici və ellektiv qidalı mühitlər. Bunlara selektiv və sintetik qidalı mühitlər də daxildir; 
3. Differensial – diaqnostik qidalı mühitlər.
Adi, sadə və ya universal qidalı mühitlər
Adi qidalı mühitlərdə mikroorqanizmlərin demək olar ki, əksəriyyəti bitdiyi üçün onlardan daha geniş istifadə edilir və ona görə də, bu mühitlərə universal və ya 
ümumi qidalı mühitlər deyilir. Adi qidalı mühitlərə ətli – peptonlu bulyon, ətli – peptonlu aqar və ətli – peptonlu jelatin daxildir. Demək olar ki, sintetik qidalı mühitlərdən başqa, bütün qidalı mühitlərin əsasını adi qidalı mühitlər təşkil edir. Hazırlanmış ətli – peptonlu bulyonun üzərinə müxtəlif maddələr əlavə etməklə müvafiq qidalı mühitlər əldə edilir.
Xüsusi, seçici və ya ellektiv qidalı mühitlər
Belə mühitlərdə müəyyən növ bakteriyalar digər bakteriyalara nisbətən daha yaxşı inkişaf edir. Ona görə də, hər bir növ bakteriyalar üçün ellektiv və ya seçici sayılan xüsusi qidalı mühit hazırlanılır. Məsələn, kokklar şəkərli, zərdablı və qanlı mühitlərdə, vəba vibrionları peptonlu qələvi suda, brusellalar qaraciyərli mühitlərdə, qarın yatalağı və paratif bakteriyaları ödlü bulyonda və s. yaxşı inkişaf edir.
Differensial – diaqnostik qidalı mühitlər
Miroorqanizmlərin proteolitik, saxarolitik, hemolitik və digər xassələrinə əsasən onun növünü təyin etmək üçün mikrobioloji təcrübədə differensial – diaqnostik qidalı mühitlərdən istifadə edilir. Bu mühitlər də konsistensiyasına görə bərk və maye halında olur. Hissin əlvan sırası, indikatorlu süd, indikatorlu ətli – peptonlu bulyon, indikatorlu peptonlu su və s. maye differensial – diaqnostik mühitlərdir. 
 Bərk mühitlərdən isə Endo, Levin, Ploskiryev (baktoaqar – J) mühitlərini, qanlı aqarı, Potberq mühitini, bismut – sulfit aqarı (Vilson – Bler mühiti) və başqalarını misal göstərmək olar. Qidalı mühitlər aşağıdakı tələblərə cavab verməlidir:
1. Qidalı mühitin tərkib hissələri , burada becərilən 
mikroblar üçün asan mənimsəniləcək birləşmələr 
şəklində olmalıdır.Mikroblar ayrı-ayrılıqda müxtəlif 
qidalanma xüsusiyyətlərinə malikdir.Məs: ciddi 
parazit bakteriyalar dəyişilməmiş təbii zülallara 
möhtacdır.
 Üzvi maddələr:
-Azotu mənimsəmə qabiliyyətinə görə: sadə 
ammonium birləşmələri, amin turşular, yüksək 
molekullu birləşmələrə (pepton və s.) möhtac.
-Karbon mənbəyi (patogen bakteriyalar üçün): 
karbohidratlar, yüksəkatomlu spirtlər, üzvi turşular və 
onların duzları.
 Qeyri-üzvi maddəllər:
-Su: hidrogen və oksigenə olan ehtiyacı ödəyir.
-Mühitə əlavə edilən duzlar (NaCl, KH₂PO₄, K₂HPO₄ və 
s.)*Katalizator kimi istifadə ediləcək maddələr çox az 
miqdarda qidalı mühitlərə peptonla, su ilə ,qeyri-üzvi 
duzlara birlikdə daxil olur.
 Boy maddələri (vitaminlər) qidalı mühitlərə heyvan və 
bitki mənşəli maddələrlə daxil olur
. 2. Qidalı mühitin pH-`ı. Qidalı mühitlər müəyyən pH-`a 
malik olmalıdır.Çünki mikrob hüceyrəsinin hüceyrə 
divarının keçiricilik qabiliyyəti mühitin 
reaksiyasindan asılı olaraq dəyişir.Qidalı mühitin 
becəriləcək mikrob üçün optimal pH`-a malik 
olmasına diqqət yetirmək lazımdır.
3. Qidalı mühitin tərkibində sərbəst su olmalıdır. 
Mikrobların qidalanması osmos və diffuziya 
qanunlarına əsaslanır.Əgər qidalı mühit quru olarsa, 
mikrob (spor əmələ gətirməyən) məhv olar.
4. Qidalı mühit steril olmalıdır. Bu mühitdə kultivasiya 
olunan mikrobun təmizliyinin təminatıdır.Əks halda 
təmiz kultura mexaniki surətdə çirklənəcəkdir.
5. Qidalı mühit mümkün qədər şəffaf olmalıdır. Şəffaf 
mühitdə mikrob koloniyaları daha yaxşı görünür və 
bir-birindən yaxşı seçilir.
6. Qidalı mühit izotonik olmalıdır. Mühitdə 0,85% NaCl 
olmalıdır. NaCl mühitdə az olarsa, mikrob hüceyrəsi 
plazmoptiyaya uğrayıb məhv olacaqdır.Əks halda 
mikrob hüceyrəsinin daxilindəki maye xaricə süzülüb
çıxır və plazmoliz baş verir.
7. Qidalı mühit özlü olmalıdır.
8. Qidalı mühit müəyyən miqdarda ok-red potensialına 
malik olmalıdır.

